
  فرھاد وياړ: ژباړه
  ٢٠١۵ اکتوبر ١٧

  د ښځو سور پوځ
 )۶(  

  
  

  

  

  

  

  

  

  

  

  

او ھم مونږ ته جزا خورئ، سرتيری ھون چانګ چنګ ھم پر مونږ نيوکه کوي «:جونګ ھوا، ھون ليان ته وويل

دا سمه خبره ده، « :ھون ليان وويل» .راکوي، خو دا ښه چلند دی د ھمدې لپاره مونږ د ھغې خبرې په خپله خوښه منو

  ».ښيي مونږ له ھون چانګ چنګ غوندې سرتيرو څخه زده کړو

اوه چې سرتيري ھغوې ته ډوډۍ د بلې ورځ  په سھار، جونګ ھوا او ھون ليان په کوټه کې  د وزن جګولو تمرين ک

  »  رښتيا؟«:جونګ ھوا په خوشالۍ وپوښتل» .نن شپه مونږ پر نان باتيان بريد کوو«:راوړه او وې ويل

  

  

  

  

  

  

  

  

  

  

  

  

جونګ ھوا بی له دې چې ډوډۍ وخوري، د دې لپاره چې په بريد کې ګډون وکړي د قوماندان سره د خبرو لپاره له 

دروازې درشل ته ورسيده، له ځان سره يې فکر وکړ چې آيا ما ته يې ويل شوي نه دي خو ھمدا چې د .  کوټې ووتله

  .چې د خپلې تيروتنې په اړه فکر وکړم

  

  

  

  

  

  

  

  

  

  

  

  

  

جونګ » .لاړه شه او خپله غوښتنه وړاندې کړه«:کله چې ھغه راستانه  شوه، ھون ليان ورته د تسلي تر څنګ وويل

» .زه بايد نظم رعايت کړم. ښيي اوس زه په خپلې تيروتنې فکر وکړم! نه«:وويلھوا له لږ فکر وروسته په زړورتيا 

ښه، نو داسې چې ده، زه په خپله قوماندان ته ورځم او ستا په اړه ورته وايم او معذرت «:ھون ليان ورته وويل

  ».غواړم

ليان د جونګ ھوا غوښتنه وړاندې ھون . ھون چانګ چنګ له نورو سره د جګړې د پلان په ھکله خبرې اترې کولې

ځکه وې ويل  چې ھغه په خپله بايد نظم په پام کې «:ھون ليان وويل. ھغوې وپوښتل چې ولې په خپله رانغله. کړه

  ».ښه نو،  ورته ته ووايه چې امر ته دې منتظره وي«:ھون چانګ چنګ مسکې شو او وې ويل» .ونيسي

  

  

  

  

  

  

  

  

  

. د مشترکې مشورې لپاره، نان باتيان ھرومرو ما ته منتظر دی«:ون چانګ چنګ وويلد ھون ليان له تللو وروسته، ھ

  » ؟.که زه بيا د چينی سوداګر په نامه لاړ شم، ھغه نيولی ھم شم او دښمن به ھم له خپل رئيس څخه لاس په سر شي

  .ټولو ورسره ھوکړه وکړه

 د جونګ ھوا او ھون ليان او يو زيات شمير سرتيرو سره  بيا د ھون چانګ چنګ په بھر کې د چيني سوداګر په نامه،

  .يلين کلي ته ورسيده

  

  

  

  

  

  

  

  

نان باتيان په خپله د ھغوې ھرکلي ته راوتلی و، د نان باتيان په ليدلو سره ھون چانګ چنګ له ځان سره 

  ».خوشاله ووسئ، نن شپه به درباندې بد شانې قيامت تير شي«:وويل

  

  

  

  

  

  

  

  

  

ميلمستون ته د راتګ وروسته، ھون چانګ چنګ، ھون ليان ته امر وکړ چې ډالۍ وړاندې کړي او نان باتيان ته يې 

نان باتيان کله چې وليدل چې صحرايي بوټي او د نقرې سکې دي، په » .دا زمونږ د ھيواد معمولی شيان دي«:وويل

  ».دا ډيرې قيمتي ډالۍ دي«:ډيرې خوشالۍ يې وويل

ھون چانګ چنګ قصدي ترې پوښتنه . د مننې لپاره نان باتيان له خپل ځای راولاړ شو او په زګيروي يې پيل وکړ

کمونيستانو په ډزو « :نان باتيان خپل غاښونه سره ومښل او وې ويل» ولې، روغتيايی حالت مو ښه نه دی؟«:وکړه

  »!د دې مردکي غچ به اخلم. سره زما مټ ټپی کړی دی

  

  

  

  

  

  

  

  

ھون چانګ چنګ » ...د ھغه موضوع په ھکله چې مو تير ځل خبرې کړئ وی! ھون وروره« :ان باتيان زياته کړهن

  ». د ساتنې لپاره د زړه له کومې مرسته وکړمھائی نانما تصميم نيولی چې د «:بی له ځنډه وويل

  

  

  

  

  

  

  

  

  

ی، خو مشاور يې شکمن و او کله چې يوازې نان باتيان د دې خبرې په اوريدو سره له خوشالۍ لاس او پښې ورکې کړ

د کمونيست ګوند له سيمو څخه په دې اسانۍ د ھغه تګ راتګ لږ عجيب غوندې «:شول، نان باتيان ته يې وويل

  » .زما په اند د دې مغرور سړي سره کار کول ستونزمن ښکاري. ښکاري

که  ھغه يو احمق دی نو زه د ھغې سره «:لې او وې وويلنان باتيان د دې خبرې په اوريدو سره په اوچت آواز وخند

د تللو په وخت کې مشاور ھغه ته » !کار وکړم؟  سمه ده خې د زياتې مشورې لپاره ھوانګ چين شان را وغواړه

  ».زما مالکه احتياط له لاسه مه ورکوئ« :وويل

  

  

  

  

  

  

  

  

  

  

  

ته ھغه په پټه د ھون چانګ چنګ له کوټې راووتو چې ًھغه واقعا د خپل مالک وفاداره مزدور و، د شپې ډوډۍ وروس

  .معلومه کړي چې څه روان دي، خو د ھغې دا حرکت ھون ليان او جونګ ھوا وليدو

  

  

  

  

  

  

  

  

  

  

  

  

ھون چانګ چنګ چې په خپله ھم . جونګ ھوا چې د دې جاسوس حرکتونه ليدلي وو، ھون چانګ چنګ ته يې وويل

چترۍ نيونکی، زه د رئيس نان باتيان سره يو څه مشوره لرم «:چت اواز وويلشکمن شوی و، په قصدي ډول يې په او

نو د ھمدې لپاره يو څو ورځې نور ھم دلته پاتې کيږم، سبا  ته کينتن ته لاړ شه او مور مې دلته د چکر وھلو لپاره 

  ».راوله

 
 


